
「佔中三丑」中的戴耀廷成個中二病患

者咁，又「雷動」又「風雲」，連近日馬

來西亞大選都要炒一番，話由不同派系、部分此前甚至是

「死對頭」所組成的「希望聯盟」在大選中勝出，香港亦

應該搞返個「希望聯盟」，要推動香港反對派中不同嘅派

系「團結」打選戰喎！支持不同派系嘅網民，當然齊齊回

帶話其他派系幾咁不堪，仲話各黨派根本各懷鬼胎，咁搞

只會進一步分化，仲批評戴耀廷越搞越大鑊，直情係「民

主負資產」。有網民則直指，戴耀廷搞「佔中」撕裂社

會，根本冇資格教人「團結」。 ■香港文匯報記者 陳川

有咩中二病得過妄想自私自利嘅反對派政黨
可以團結一致？馬來西亞今年大選出現了

政黨輪替，戴耀廷就異想天開，近日喺《蘋果日
報》撰文話，反對派不同政黨應該要組成港版
「希望聯盟」，就有望喺明年區議會及後年立法
會選舉中奪得過半議席，「令香港『專制化』的
速度減慢」喎。

稱要團結反對派爭議席
佢喺文中聲稱，香港反對派過往不團結係因為
「中共」一直「挑撥離間、分而治之」，但各黨
派其實只是「在爭取民主的策略及步伐有不同的
想法而已」，「這些分歧應是較易處理」，又稱
反對派應放下「『泛民』、『本土』等政治理念
較重的論述，共同高舉一支能把各個反對力量團
結在一起的旗幟」云云。
同派系的反對派支持者隨即留言「互數」。

「Maria Cheung」就回帶，批評包括「香港眾
志」在內的「自決派」，在此前特首選舉中呼籲
選委投白票：「香港要總結教訓不能再有白票
黨，他們以為自己好清高站在道德高地上其實是
陷香港於不義！……蠢到 +01（加零一）！」
「Han Julie」就插「港獨」分子：「即使肯俾

（畀）『焦土派』優先選佢地（哋）都唔會俾
（畀）希望香港！」
傳統反對派嘅「Dante Ma」亦指：「前有

『人社』之亂，後有『300加』分裂，其後更有
天才朱軍師（朱凱廸）徒手打爛『初選』機
制。……聯盟最終會有人從中攪（搞）叛變而告
終，最後只會突顯各懷鬼胎，自私自利。你唔預
呢班人又會被（俾）佢地（哋）攻擊，你預呢班
人最後你一定被呢班人攻擊，可嘆哦！」
「Pys Phillips」更道：「香港嘅反對派根本無
可能團結，因為人性只會為利益而妥協，並不會
因為公義而犧牲自己嘅利益。」
唔少人也直指戴耀廷不知所謂。「無敵神駒」

仇思達就發帖話：「戴妖胡言亂語，宣稱要在香
港組成『希望聯盟』，真係想笑死人。戴妖版本
的『希望聯盟』，將會是只會容許佢希望見到嘅
人聯盟，佢唔希望見到嘅就無得聯盟，最近的例
子有馮檢基。因此，戴妖的『希望聯盟』，是沒
有希望的。」

杜汶澤爆粗問癲夠未
一直撐「港獨」分子的演員杜汶澤亦勞氣地在

帖子留言，爆粗鬧戴耀廷：「人地（哋）有個民選

制度咖（㗎）你噏乜×呀關你香港人×事咩……癲
夠未呀你戴妖！……要有希望首先要收戴妖！」
「Kwokchun Cheng」更翻戴耀廷舊賬，狠批
道：「唔係戴妖『雷動』叫新西選民上午投黃浩
銘，晚上投李卓人，點會拆散兩邊票呀，你自己
搞清楚先啦，懵剩（盛）剩（盛）！」「Chiu
Ting Chan」則恥笑：「如果可以組成復仇者聯
盟，應該可以保護地球添（）！」
有網民則直指戴耀廷搞「佔中」撕裂社會，冇

資格講團結。「Tommy Chan」道：「戴先生
『佔中』的失敗，是沒有將社會團結，反而將社
會撕裂成很多陣形，『泛民』也分成『本土派』
和『民主派』，這樣的格局將本來不團結的社會
變得更不團結，結果連311選舉也輸掉，這也是
和馬來西亞選舉變天一個很好的對比。」

「佔領」「雷動」屢搞分化
「張佩芠」就爆粗道：「『佔領運動』已經令

到香港人分化，唔係『黃絲帶』就係『藍絲
帶』，無論係兄弟姊妹父母，都因為你個畜生喺
度互相指責，你個×家剷仲要死心不息搞乜×嘢
聯盟又喺度搞分化香港人，你個×家剷真係唔死
冇×用！」

戴耀廷圖搞港版「希盟」
「黃絲」潑冷水翻「佔」賬
&1�� 香港文匯報訊（記者 陳川）

「港獨」分子滲透校園，有人更
以「學術」為名試圖掩飾他們播
「獨」之實。就教育局局長楊潤
雄日前表明「港獨」不應在校園
出現，「佔中三丑」之一戴耀廷
就在fb發帖，聲言法律並不禁止
在大學校園內進行「有關中國的
憲政未來和香港民主的未來的討
論、研究及教學」。不少網民批
評，不容許鼓吹分裂國家、煽動
仇恨的言論，是普世皆然的，
「沒有人會想他的子女未來去當
恐怖分子。」

戴聞禁「獨」即發爛渣
楊潤雄日前在立法會回應議員

提問時，強調「港獨」不應在香
港的校園出現，曾在「五獨論
壇」上大放厥詞稱香港要準備好
「建國」的戴耀廷，即時此地無
銀地發帖問：「有什麼法律禁止
在大學校園內進行有關中國的憲
政未來和香港民主的未來的討
論、研究及教學，無論有關討
論、研究及教學是否牽涉港獨的
議題？」
戴耀廷又稱：「有甚（什）麼

法律應禁止大學教研人員對這些
議題在校內校外、香港以內及香
港以外發表他的觀點？若沒有，
請問特首與特區政府憑甚（什）
麼對我作出嚴厲譴責？」

「無人想仔女做恐怖分子」
網民「Tommy Chan」就留言

反駁：「校園係學習知識既

（嘅）地方，而『港獨』是仇恨
思想，……並非知識，而是恐怖
主義。……法律不會禁止仇恨言
論，但這是大家公認的道德問
題，沒有市民會想他的兒子未來
當恐怖分子的。」
戴粉「Fung Yu」死撐稱：

「『獨立』，要有資金，要有軍
隊，有武器，有強大嘅宣傳機
器，講下（吓）就可以『獨
立』？」「Tommy Chan」就反
駁：「講下（吓）？咁『伊斯蘭
國』都係（喺）fb講下（吓）攻
擊美國或其他國家，無提供資
金，武器，只係號召姐（啫），
就無問題？」
「Son Cheung」也道：「學生
要受保護的，你不如在學校討論
應吾（唔）應該殺人啦，呢啲係
大是大非的問題，仲話做教
授！」
戴粉「Ming Kwan Yiu」聲

言：「學生們未有分析能力？你
估現在還是畜牧業年代，孩子要
向父親學習？」「Son Cheung」
反駁道：「潛移默化，一個大話
講十次就變成真話，在學校教的
要中立，隻老妖會教人尊重國家
嗎，佢只會教人分裂國家！」
「張小兒」也強調：「任何做

老師嘅，都應該教導自己嘅學生
愛護自己嘅國家，如果其他嘅老
師，都同戴耀廷教授一樣，鼓勵
自己嘅學生去對抗自己嘅政府，
我相信任何一個地方任何一個國
家都唔會容許，因為咁豈不是會
世界大亂！」

校園播「獨」係自由？ 網民KO

香港文匯報訊（記者 鄭治祖）最近兩次區議
會補選都要求參選人簽署確認書，表明擁護基本
法有關香港特區是中國不可分離的部分、直轄於
中央政府等條文，反對派聲稱這是「政治審
查」、「限制參選權」。行政會議成員、資深大
律師湯家驊昨日表示，根據基本法，區議會是特
區政治體制的一部分，與立法會一樣，故有意參
選區議會者必須符合與立法會選舉同一尺度的法
律要求，擁護基本法和效忠香港特區。他並指，
參選權是公民權利而非基本人權，反問參選者如
不屑作為特區公民，「怎能堅持行使參選的公民
權利？」

條例訂明須「護法」效忠
湯家驊昨日在facebook撰文指，基本法第九十
七條提及特區「可設立非政權性的區域組織，接

受香港特別行政區政府就有關地區管理和其他事
務的諮詢」，而該條屬於基本法政治體制章節下
的其中一條，換言之區議會是特區政治體制的一
部分。
他續說，《區議會條例》第三十四（一）條與

《立法會條例》第四十（一）條，同樣提及提名
表格必須附帶被提名人士「會擁護基本法和保證
效忠香港特別行政區」之聲明，提名方屬有效，
「換言之，在法律上而言，任何人有意參與區議
會選舉均必須符合與立法會選舉同一尺度的法律
要求，真誠確實地擁護基本法和效忠特區。」
就有人聲稱參選權不應受「政治要求」所限

制，湯家驊指出，參選權是公民權利，並非基本
人權，而參選是為了要走進憲制秩序下的政治體
制，因此參選權的要求一般比投票權更嚴謹，這
是國際社會公認的標準，而法官在「香港民族

黨」召集人陳浩天提出選舉呈請一案中也確認了
這基本原則。

陳浩天案亦無挑戰合憲性
他並提到，雖然陳浩天在此案由擅長人權法的

資深大律師李志喜代表，但李志喜提出的論據卻
只是挑戰選舉主任決定的非法性，而非《立法會
條例》第四十（一）條的合憲性，換言之似乎李
也接受有關限制參選的條文並不違反憲法和國際
人權公約。
湯家驊認為，在普通常理和政治倫理下，也不

難理解法律要求參選者擁護憲法和效忠現存憲制
秩序是基本要求，並非苛刻，「參選權既是公民
權利，若參選者並不希望，甚至不屑作為特區公
民，怎能堅持行使參選的公民權利？」他希望有
意參選者反思及留意此原則之重要性。

湯家驊：區選須簽確認書符法理

即係咁，身為一個
區議員，真係應該貼
地少少，真正了解居

民需要先至好去建議起一啲地區設施，如
果唔係就會好似公民黨荃灣區議員黃家華
咁俾人笑到面黃！話說佢老哥大力推動、
位於荃灣悅來酒店對開行人路嘅座椅日前
啟用，不過就劣評如潮，俾當區街坊狂炳
又阻街又背向馬路，無事時係一張「人肉
吸塵座」，有事起上嚟就會變成「優先
座」，優先送院嗰隻！
呢個「世界級」建設係黃家華喺荃灣區議

會上年度嘅小型環境改善工程項目中建議
嘅，呢兩張櫈同佢另一個整櫈建議合併招
標，兩個項目招標後費用夾埋要四皮嘢，
平均除開嚟計，即係一張櫈要成皮嘢。

坐正馬路邊 又曬又危險
數字話多唔多話少唔少，但附近街坊

就覺得同射咗落海無乜分別，因為設計同
位置真係差到得人驚，有人不滿兩張櫈令
到條行人路窄上加窄，加上前面就係小巴
站，會阻住人等車；有人就提到要坐嘅可
以去隔籬公園舒舒服服咁坐，而兩張櫈都
無瓦遮頭，「個位曬到應一應，坐上去一
定勁熱」，更加有街坊指出條馬路一向多
車，坐喺度同做「人肉吸塵機」無乜分
別。
有網民更加睇穿呢個係致命設計，

「Kee Wah」話：「仲背住馬路，有車

鏟上嚟冇得走！一鑊熟！」「Roger
Lui」就覺得咁樣好閒啫：「攻（公）民
黨不嬲都係推市民去死。」

垃圾建議推畀隔籬選區
黃家華本身個選區喺梨木樹邨，落到

嚟熊貓酒店整壇咁嘅「傑作」，「Fifi
Angela」就話：「佢明明唔係嗰區，踩過
界喎！仲要將啲垃圾建議推去隔籬區，超
賤！」本身係當區區議員嘅民建聯立法會
議員陳恒鑌亦都馬騮掩眼：「唉！越俎代
庖的結果。」 ■香港文匯報記者 陳庭佳

黃家華「食塵櫈」嘥公帑兼阻街
����

香港文匯報訊（記者 陳川）一個黨，同時投支
持、反對、棄權，真係邊個夠佢玩？近日鬧得沸
沸揚揚的「紗布封喉」，公民黨立法會議員郭家
麒，就話被醫委會處罰嘅醫生係「代罪羔羊」，
但該黨嘅前主席余若薇，就質疑個醫生點解巡房8
次都冇留意過病人個傷口。買晒兩邊，真係邊個
夠你玩？
公民黨議員在立法會就爭議議題投票時，經常
玩「兩投」甚至「三投」，被揶揄充分反映其黨
投機取巧、隨時「走位」的本質。

一個話醫生無辜 一個質疑失職
在「紗布封喉」主診醫生黃卓義被醫委會判處

專業失德後，「前線醫生聯盟」就發動聯署，話
裁決唔公道喎。郭家麒就在fb分享有關新聞時
指，醫生人手不足，但醫管局並無實質措施改善
人手，是次判決係反映前線醫生及其他醫護人員
「成為醫管局管理不善的代罪羔羊」喎。
不過，同黨嘅余若薇，就分享咗死者兒子質疑

聯署醫生的做法無視了解死者家屬感受嘅新聞，
仲發文話：「我知道醫生工作繁忙壓力大，我只
想知道巡8次房，係咪要睇下（吓）病人嘅傷
口？」明顯覺得個醫生有責任啦！

一邊撐一邊質疑係咩玩法？不過咁，買晒兩邊，無論輿
論倒向邊一處，佢哋都可以靈活走位，最多余若薇勢色唔
對時出嚟話自己係「普通黨員」囉，玩政治嘅，只要夠無
恥，就可以「立於不敗之地」。

一邊侮辱國
家、鬧內地人
係「蝗蟲」，

一邊帶香港街坊返內地旅遊係咩
玩法？在立法會新界東補選中，
因鼓吹「港獨」而被選舉主任裁
定參選提名無效的陳國強，但其
議員辦事處就繼續大搞內
地遊，帶團者還是其助
理、同樣宣「獨」的邱文
勁。
邱文勁在其經營的fb專

頁「椰子是無辜的」經常
發表「獨」論，包括以抗
日電視劇中，演員陳啟泰
飾演的日本軍人所說的一
句對白「支那人沒有一個
是無辜的」作為專頁的頭
像，不但經常鼓吹「港
獨」，更狂言話支持「兩
廣獨立」等等。

「有趣」的是，邱文勁在剛過
去的母親節，他就帶團到潮州遊
玩，仲好得戚咁話湘子橋的景色
非常漂亮，還吃了當地特色蘑菇
包，更「希望之後有機會同大家
去更多地方一齊玩」喎。

■香港文匯報記者 陳川

陳國強邱文勁 煽「獨」又搞內地遊

■邱文勁在fb上載帶團到潮州遊玩的照
片。 邱文勁社區服務處fb截圖

北葵涌已
發展多年，
基建設施陸

續老化，影響居民生活。民建聯
葵青區議員李世隆最近就積極跟
進該區食水管滲漏問題，確保居
民獲得穩定食水供應，更貼心地
建議水務署在周末維修水管，避
開居民上下班繁忙時間。
李世隆前晚10時多仍在跟進水

務署人員工作。他在facebook說
收到居民投訴，指當區梨木道往

石蔭東邨方向懷疑爆食水管，水
務署人員到場進行水管滲漏測
試，暫不影響附近居民的食水供
應。
他昨晨更聯同民建聯團隊約見

水務署及警方代表，研究維修水
管事宜，建議水務署於周末進行
維修，避開平日上下班高峰期，
而署方認同方案可行，暫定於明
日星期六早上開始工程。他更提
醒屆時會有臨時改道。

■香港文匯報記者 鄭治祖

梨木道整水管 李世隆跟到足

■余若薇質疑涉事醫生巡房8次都無發現「紗布
封喉」。 余若薇fb截圖

■黃家華整兩張櫈惹嚟唔少劣評。fb圖片

■李世隆與水務署及警方商討維修水管的安排。 李世隆fb圖片

■楊潤雄日前稱「港獨」不應在校園出現，戴耀廷即對號入座發帖挑
機。 戴耀廷fb截圖

■■仇思達話仇思達話「「戴妖胡言亂語戴妖胡言亂語，，
笑死人笑死人」。」。 仇思達仇思達fbfb截圖截圖


